
Vendim i Këshillit të Mediave të Shkruara të Kosovës ndaj 

ankesës së Bedri Sallova kundër Sinjali, Bota Sot dhe 02Press  

 

 

Këshilli i Mediave të Shkruara të Kosovës në mbledhjen e tij 

të mbajtur më 28 shtator 2023, shqyrtoi ankesën e dërguar nga   

Bedri Sallova kundër Sinjali, Bota Sot dhe 02Press lidhur me 

publikimin e një lajmi në të cilin raportohet për një 

vetëvrasje në një nga komunat e Kosovës, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 

 



 

                      

                      A R S Y E T I M 

 

 

Mediat kanë publikuar një lajm, në të cilin raportohet për 

një vetëvrasje në një nga komunat e Kosovës. Pretendimi i 

ankuesit është se shkrimi ka shkelur Kapitullin VII 

(privatësia) të Kodit të Mediave të Shkruara. 

 

Lajmi është shkruar në gazeta online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Pra, miratohet. 

 

KMShK ka lexuar ankesën dhe shkrimet e mediave dhe ka gjetur 

që mediat nuk kanë përmbushur obligimin e tyre në raport me 

Kodin e Mediave, por edhe me familjen e viktimës. Mediat duhet 

të jenë shumë të kujdesshme në raste të tilla dhe të mos 

publikojnë fotografi dhe informata të tjera personale. Në 

këtë rast mediat kanë shkelur pikën 2 të Kapitullit VII të 

Kodit të Mediave. 

  

Përkundër faktit që Kodi i Mediave të Shkruara dhe Online 

është shumë i qartë në pjesën e ndalesës së publikimit të 

fotografive dhe dhënies së informatave mbi personat që kanë 

kryer aktin e vetëvrasjes, në media vazhdimisht lexohet mbi 

vetëvrasjet dhe publikohen fotografi dhe emra të viktimave. 

KMShK konsideron se mënyra e tillë e raportimit është në 

kundërshtim të plotë me pikën 2 të Kapitullit VII (privatësia) 

të Kodit të Mediave. 

 

 

 
Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


